
NOLA BETE ORDAINKETA-GUTUNA 
 

Izena emateko eskaera betetzen hasi baino lehen, azterketa-eskubideen tasak 

ordaindu behar ditugu “ordainketa-gutunaren” bidez.  

 

Esteka hau erabil dezakegu ordainketa egiteko: 

https://hacienda.navarra.es/ingresosnotributarios/frm704.aspx?idioma=eu-

ES&cn=04OPOSHEO 
 
Estekaren gainean klikatuz gero, pantaila berri batera sartuko gara, eta han aukera 

hauek izanen ditugu nola ordaindu nahi dugun hautatzeko:  

 

- Modu elektronikoan ordaintzea: horretarako, txartel bidez ordaintzeko 

sistema seguru bat erabili behar dugu.  

- Banku entitate batean ordaintzea: horretarako, dokumentua inprimatu behar 

dugu, eta nahi dugun banku entitatera joan tasak ordaintzera eta dokumentua 

zigila diezaguten.  

- Kontuan kargu bat eginez ordaintzea: horretarako, ziurtagiri digital bat izan 

beharko dugu, eta AUTOFIRMA osagaia, ordainketa bat modu horretan egin 

behar dugun lehen aldia izanez gero.  

 

 
 

Ordaintzeko bidea hautatu ondoren, “Jarraitu” sakatu behar da eta hurrengo 

pantailara joanen gara gure datu pertsonalak sartzeko.  

Ohi denez, izartxoa (*) duten eremuak nahitaez bete behar dira. 

GARRANTZITSUA: “Kontzeptuaren xehetasuna” izeneko eremuan sartu behar dugu 

Kidegoari, Espezialitateari eta Hizkuntzari buruzko nahitaezko informazioa. Zernahi 

arrazoi dela-eta, ez badugu halakorik erantsi prozesua egitean, frogagiria inprimatu eta 

datuok eskuz gehitu beharko ditugu dagokien leihoan; ondoren, berriz eskaneatu 

beharko dugu, ordainketa-gutuna entregatu orduko ager daitezen. 

Hurrengo pantailara iraganik, gure ordainketa-gutunaren Zenbakia agertuko da, eta 

horrek bidea emanen digu: 

 

A) ordainketa telematikorako sisteman sartzeko;  

 

B) ordainketa-gutuna inprimatzeko , bankura joan eta han ordaintzeko.  

 
 

Gomendagarria da ordainketa-gutunaren zenbaki hauek eta kontrol kodea idaztea, 

gerta daitekeelako geroago, zernahi dela-eta, dokumentua berriz ere inprimatu behar 

izatea. 

 

 

 

 

 



 Sección de Procedimientos de Selección 

Hautatze Prozeduren Atala 

San Domingo 8 
31001 PAMPLONA / IRUÑA  
Tel.: 848 426996 / 848426566 / 848426069 
seleccion@navarra.es 

 

 

 
4 

• A aukera: ordainketa telematikoa  

Ordainketa telematikoa hautatuz gero, “Ordaindu modu telematikoan” botoia sakatu 

behar dugu nahiago dugun identifikazio sistemaaukeratu ahal izateko:  

- Ziurtagiri digitala  

- Cl@ve sistema  

- NANa + Nafarroako Ogasuneko PINaren azken 4 digituak  

 

 
 

Identifikazioa egin ondoan, hautara izanen dugu txartelarekin ordaintzea edo banku 

batean helbideratzea: 

A.1- Txartelarekin ordaintzea  

 

Txartelarekin ordaintzea hautatuz gero, “Redsys” ordaintzeko sistema seguruan 

sartuko gara, eta pantailan agertzen zaizkigun jarraibideak bete beharko diegu: 

 

 
 

Urrats hori egin ondotik, sistemak frogagiri bat sortuko du; huraxe sartu beharko dugu 

“Ordainketa-agiria” atalean, oposizio-prozesuan izena emateko eskaera 

formalizatzean.  

Dokumentua dagoen-dagoenean sartu behar dugu (hiru orriak), editatu gabe eta 

orririk kendu gabe.  

A.2- Kontuan kargu bat eginez ordaintzea  

 

Bide horretatik ordaintzeko, ezinbestekoa da ziurtagiri digitala edukitzea, ordainketa 

egiteko bide hori lehen aldiz erabiliz gero, edo NANa + PINa, beste noizbait erabili 

bada. 

• B aukera: bankuan ordaintzea.  

 

“Inprimatu” sakatzean sistemak PDF formatuko dokumentu bat sortzen du: hiru orriko 

ordainketa-gutuna da (hiru ale: bankuarendako, interesdunarendako eta espedientea). 

 

 
Hirurak inprimatu behar ditugu, eta Nafarroako Gobernuarekin lankidetza diharduten 

banku entitateetako batera joan, dagokigun ordainketa egitera.  

 

 
 

Ordainketaren ondotik, espedienterako alea eskaneatu beharko dugu, behar bezala 

sinatua eta zigilatua,  izena emateko eskaeran sartzeko, “Ordainketa-gutuna” atalean.  

 

Ordainketa bat baino gehiago eginez gero, espezialitate bat baino gehiagotan eman 

dugulako izena, prozesua berritu beharko dugu eta dokumentu guzti-guztiak sartu 

beharko ditugu aipatu laukitxoan. 


